ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Ֆինանսների նախարարություն
	25.08.2023թ.

	
	№ 01/34-3/16830-2023

	Քննարկելով Ձեր 22.08.2023թ. № 02/16.4/28875-2023թ. գրությամբ ներկայացված ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է ՀՀ վարչապետի աշխատակազմին ՀՀ  2023թ․ պետական բյուջեով նախատեսված որոշ միջոցառումների գումարների շրջանակներում կատարել 98,160.0 հազար դրամի չափով վերաբաշխում, այն հատկացնելով «1091. Հանրային իրազեկում» ծրագրի «Հանրային իրազեկում և հասարակական-քաղաքագիտական հետազոտություններ» միջոցառմանը՝ պետական ծրագրերի, բարեփոխումների, օրենսդրական փոփոխությունների վերաբերյալ հանրային իրազեկման արշավների, հայ-ռուսական մեդիակոնֆերանսի, հայ-հնդկական փորձագիտական համաժողովի անցկացման նպատակով:
Հարկ է նշել, որ Նախագծով առաջարկվում է նվազեցումներ կատարել «1222. ՀՀ զարգացման գործընթացներում Սփյուռքի ներուժի ներգրավում» ծրագրի «11003. Համահայկական համաժողովների իրականացում» և «1156. Հայաստան-Սփյուռք գործակցության ծրագիր» ծրագրի «11007. Քայլ դեպի տուն» միջոցառումներից, որոնց գծով ՀՀ կառավարության համապատասխան որոշումներով 2023թ. տարվա ընթացքում ՀՀ կառավարության պահուստային ֆոնդից հատկացվել են գումարներ, մասնավորապես.
	

	1. «1222. ՀՀ զարգացման գործընթացներում Սփյուռքի ներուժի ներգրավում» ծրագրի «11003. Համահայկական համաժողովների իրականացում» միջոցառման համար ՀՀ կառավարության 16.03.2023թ. N 348-Ն որոշմամբ հատկացվել է 275,830.0 հազար դրամ՝ մասնակիցների թվաքանակի ավելացման, նոր նախաձեռնությունների մեկնարկի նպատակով (ս.թ օգոստոսի 22-ի դրությամբ կատարողական չունի): Նախագծով նշված միջոցառման գծով առաջարկվում է նվազեցնել 32,030.4 հազար դրամ: 

	Չի ընդունվել է:
«1222. ՀՀ զարգացման գործընթացներում Սփյուռքի ներուժի ներգրավում» ծրագրի «11003. Համահայկական համաժողովների իրականացում» միջոցառմանը ՀՀ կառավարության 16.03.2023թ. N 348-Ն որոշման վերաբերյալ շրջանառության մեջ դրված նախագծին կից ներկայացվել է հիմնավորում, որում նշված է միջոցառմամբ նախատեսված համաժողովների անցկացման ժամանակահատվածները՝ սույն թվականի օգոստոսի 1-ից 3-ը և դեկտեմբերի 1-ից 3-ը, հետևաբար օգոստոսի 22-ի դրությամբ միջոցառման կատարողականի չլինելը հիմնավորված է, քանի որ առաջին համաժողովը ավարտվել է օգոստոսի 3-ին և կատարումը հիմնավորող փաստաթղթերը ամփոփվում են, իսկ երկրորդ համաժողովը կկայանա դեկտեմբերին:

	2. «1156. Հայաստան-Սփյուռք գործակցության ծրագիր» ծրագրի «11007. Քայլ դեպի տուն» միջոցառման համար ՀՀ կառավարության  16.03.2023թ. N 341-Ն որոշմամբ հատկացվել է 67,452.0 հազար դրամ՝ սփյուռքահայ պատանիների և երիտասարդների թվաքանակի 248-ով ավելացման նպատակով, որը գրեթե կրկնապատկվում է 2023թ. պետական բյուջեում պլանավորվածի նկատմամբ (ս.թ օգոստոսի 22-ի դրությամբ կատարողականը կազմում է 30%): Նախագծով նշված միջոցառման գծով առաջարկվում է նվազեցնել 24,098.5 հազար դրամ: 
Ընդ որում, համաձայն Նախագծին կից ներկայացված հիմնավորման՝ նվազեցման ենթակա գումարներից 46,034.8 հազար դրամը հանդիսանում է գնումների գործընթացների շրջանակներում առաջացած տնտեսում:
	Չի ընդունվել է:
«1156. Հայաստան-Սփյուռք գործակցության ծրագիր» ծրագրի «11007. Քայլ դեպի տուն» միջոցառումն ավարտվել է ժամանակացույցին համապատասխան՝ սույն թվականի օգոստոսի 25-ին, հետևաբար օգոստոսի 22-ի դրությամբ միջոցառման կատարողականի ցածր տոկոսը հիմնավորված է, քանի որ կատարումը հիմնավորող վերջնական փաստաթղթերը ներկայացվում են միջոցառման ավարտից և ամփոփումից հետո:

	Ելնելով վերոգրյալից, ինչպես նաև հաշվի առնելով ՀՀ վարչապետի 2023թ. հունիսի 29-ի N02/16.4/22372-2023 հանձնարարականը՝ ՀՀ 2023թ. պետական բյուջեի մինչև տարեվերջ կանխատեսվող եկամուտների չափի և հավելյալ ծախսերի իրականացման կարիքների վերաբերյալ, այդ թվում՝ պաշտպանության, կենսաթոշակների և այլ ուղղություններով, առաջարկում ենք Նախագծով նվազեցման ենթակա գումարներն ուղղել ՀՀ կառավարության պահուստային  ֆոնդ: 
Միաժամանակ հայտնում ենք, որ Նախագծով ներկայացված նվազեցումները հնարավոր չէ կատարել դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
	Ընդունվել է մասնակի:
Վարչապետի աշխատակազմում առաջացել է Նախագծով ներկայացվող ծախսի կատարման անհրաժեշտություն:
Հիմք ընդունելով ՀՀ վարչապետի 2023թ. հունիսի 29-ի N02/16.4/22372-2023 հանձնարարականը և
ՀՀ կառավարության պահուստային  ֆոնդի ծանրաբեռնվածությունն ու ֆոնդում առկա միջոցների սղությունը  Վարչապետի աշխատակազմը վերանայել է իր կողմից իրականացվող միջոցառումների ծախսերի շրջանակը, և որպես լուծում առաջարկվում է ՀՀ կառավարության որոշման նախագծով, ՀՀ 2023 թվականի պետական բյուջեով հատկացված գումարներից՝ վերաբաշխման միջոցով տվյալ ծախսի կատարման համար հատկացնել անհրաժեշտ գումարը, իսկ 31.800 հազ. դրամ ուղղել ՀՀ կառավարության պահուստային ֆոնդ:
[bookmark: _GoBack]Միաժամանակ հայտնում ենք, որ Նախագծով ներկայացված նվազեցումները կատարվել են սույն թվականի օգոստոսի 23-ին:



